[image: image1.jpg]Magdalenaren ermita -

Gizonezko baten jrudi erromanikoa.



BERRIATUA, 

ARTIBAI IBAIAREN ERRIBERAN

Goikolau, Atxurra, Armina eta Lamina II.ko haitzuloetan kausituriko aurkikari prahistorikoek, Goi Paleolitoren erdi alderako lehen gizakia bizi zela lurralde honetan, adierazten digute. Berriatuaz dauzkagun lehen berri idatziak XII mendean sorturiko San Pedro Parroki Elizari buruz ari zaizkigu. Sortze haren alde 1498ko Aitasantu Bulda agiria daukagu, zeinak elizaren patronatu eskubidea Aranzibiako jaunarentzat berresten duen.

XV. mendetik aurrera, Berriatuak historia iskanbilatsua jasan izan du, haren eskumenean armategi bat baino  gehiago izan baitziren. XVIII. mendean, frantzes erasoaldi bat zela medio, suak erre bazuen ere, XIX. mendean bere ekonomia gorenera heldu zen.

Berriatuako udala bitan zatutua dago; erribera, elizatearen erdigunea dagoen aldea, eta mendia, Miloi, Asterrika eta Magdalena auzoak kokatuak dauden aldea. 

[image: image3.jpg]


ARANZIBIAKO DORREA – TORRE DE ARANZIBIA

Magdalena auzoan, miunotxo baten gainean dago kokatua, nondik zaintzen zuen bere ingurunea, duela zenbait mende, Artibai errekaren bihargunea ere babesgarri erabiltzen zuela. Aranzibiatarren leinuarena izan zen bailarako ezagunenetakoa eta XIV. mende hasieratik aurrera bandoen arteko gudate odoltsuetan protagonista izanarena.

1500ean eraikia da dorre hau, nahiz eta badakigun 1443 aldera Gipuzkoako gonboatar bandoak suntsitutako beste baten hondakinen gainean eraiki zutela. Karaitz harlanduz eraikia eta izaeraz militarra den etxezar ikaragarri honetan nabarmenenak, bigarren solairuko leihate bikiak eta, Aranzibiatar leinuaren armarria daraman sarrerako atera sarbide ematen duen paladina edo kanpoko eskailera dira.

MAGDALENAREN ERMITA – ERMITA DE LA MAGDALENA

Ikuspegi eder pribilegiatuak dituen toki garaian eta ohitura zaharrez eta kulturaz asea dagoen ingurunean dago kokatua. Honen hastapenak XVI. mendean daude datatuak, nahiz eta daitekeena den, honek lehenagoko beste baten tokia bete izana; hala ematen du behintzat aditzera iparraldeko horman sartua daraman harlandu batek, non ikus daitekeen erromaniko kutsu zehatza duen gizonezko baten irudi enigmatikoa.

Solairu angeluzuzen duna eta nabe bakarra dituen eraikin hau, zurezko armaduraz bi ur aldetara egina den, teilatu batek estaltzen du. Haren oinetan kokatua dago sarrerako ataria, eta, harkaitz harrizko arku zorrotz baten azpitik sartuko gara han. Honi itsatsia eraikin apal bat ikusten dugu; ermita-zainaren garai bateko etxea.

Ermitatik hurbil, bidegurutze batean eta Markina-Xemeinekiko muga ezartzen duela, Maalako gurutzea aurkituko dugu. Gurutze ederra da, laukizko ebakidura duena eta karaitzean landua. Handik 150 bat metrora “Sarnapotzu” daudagu; potzu honetako urak Azaleko gaitzak sandatzeko ahalmena omen dute. Lehengoek diotenez, musu-zapia ur hartan busi eta eri dagon unea harekin estalita eduki ondoren, trapukia potzu ondoko adar batean zintzilikatu behar omen da.

SAN PEDRO ELIZA – IGLESIA DE SAN PEDRO

Lehenbiziko San Pedro eliza XII. mendean ereaiki zuten inguru hartako sendi ahaltsuek. Geroago, 1588an berreraiki zutelarik, itxura errenazentista hartu zuen.

Artibai errekaren erriberari garai zaion muinotxoan kokatua dagoen parroki honek bere itxura trinkoa eta kubiko samarra du ikusgarriena. Honen horma sendo karaitz harlanduz egokituek, lau kapera oso altuak dituen, nabe baten barrunbea gordetzen dute.

ASTERRIKA

Asterrika auzo xarmanta, ikusmira aparta duen muinoan dago kokatuta: Kantauriko itsasbazterra, Artibai ibaiaren ibarra eta Bizkaia eta Gipuzkoa arteko mendi-kate zabalei begira baitago.

GR-123 Bizkaiko ibilbide handiak zeharkatzen du auzoa, eta, Ondarroa, Mendexa, Lekeitio eta Berriatuako herrigunearen tartean kokatuta dagoenez, zalantza barik esan daiteke txoko berezia dela xarmaz beteriko bide zidor txikiak ibiltzeko.

XV. mendean eraikitako Lorentzo Deunaren ermita gotiko interesgarriak, merezi du batez ere ondo zaindua dagoelako, eta, baita duen edertasunarengatik. Auzo honetako baserri artean aipagarriena Aldeko da, euskal baserri-inguruko arkitektureren erakusgarri baita.

LEKOIA BEKOA BASERRIA

Lekoia Bekoa baserria Milio auzoan dago, Berriatua hirigunetik oso hurbil. Euskal herri-arkitekturaren emari bikainenetakotzat hartua izanik, Lekoia Bekoak kontraesanean ezartzen ditu euskal baserria zarpail eta landu-gabetzat daukatenak. XVI. mendean eraiki zuten eta duela gutxi berriztatu egin dute.

Eraikin ikusgarri honek bere oinarriko errenazentista estiloa eta forma neoklasikoak erakusten ditu elkarrekin. Badu atari arkudun bat, bere gainean, hareharrian landutako, XVI. mendeko armarri handi eder bat daramana, bailarako zaharrenatakoa dudarik gabe. Atzeko aldean aspaldiko ate bat erakusten digu baserriak, erdi puntuko arku duna.

ETXE PINTXU

XVIII. mendeko jauregi-etxea da. Solairu angeluzuzen duna eta lau ur-aldeetarako estalkia duen eraikina da, alboan, ur-alde bakarrerantz dagoen eranskin bat ere baduen arren. Bai solairu nagusiak eta bai goikoak, zurezko balkoi bana daramate har-buru gainean.

Baina eraikin honetan adigarrien gertatzen zaiguna, fatxada apaintzen dioten, fresko lehor erara egindako pintura bikainak dira. Lerro artean kokaturik, solairu nagusian barne eszenak ageri zaizkigu, eta garaikoz jantzitako bi zaldunen arteko duelua. Goikoan landa-eszena bat dago eskuinean eta ezkerrean zaldizko bat. Bitarteaz lerroz eta landare irudiz mugatuak ditu.

